
Libër Kujtimi i Kosovës, Viti 1998

ata u ndalën nga pjesëtarët e UÇK-së Gani 
Gashi dhe Xhemshir Nishori. Agimi i përs­
hëndeti ushtarët e UÇK-së. Ganiu e drejtoi 
pushkën drejt tij dhe e pyeti se kush ishte në 
veturë dhe ku po shkonin. Pas përgjegjës së 
Agimit, Ganiu i tha Xhemshirit të shkonte 
dhe të pyeste komandantin nëse famil­
ja Obrija duhej të lëshohej të vazhdonte 
rrugën. Pasi Xhemshiri u largua, Ganiu i 
tha Agimit se ai ishte duke pritur shumë 
kohë për tu takuar me tërë familjen Obrija. 
Pastaj, duke iu drejtuar sharje të rënda ud­
hëtarëve në makinë, ai shkoi pas makinës 
nga ku ka shtënë drejt makinës. Plumbat 
e kanë qëlluar Idrizin në gjoks dhe ai dha 
shpirt pas disa minutash. Nga të shtënat 
u plagosën Halimja dhe Shpejtimi i vogël. 
Familjarët e kanë varrosur Idrizin në 
varrezat e Kizharekës/Kišna Reka. Kolegji 
Penal i Gjykatës së Qarkut në Prishtinë/
Priština, në krye me gjykatësin e EULEX-
it Tron Gundersen, në muajin mars të vitit 
2009, e ka dënuar Gani Gashin me 17 vjet 
burgim. Aktgjykimi është i plotfuqishëm. 
Burimet: deklarata A.O, FDH-30777; Gjykata 
e Qarkut Prishtinë (Gani Gashi), aktgjykimi, 
FDH-28855; Gjykata e Qarkut Prishtinë (Gani 
Gashi), aktakuza, FDH-26326. 

Agim (Bajram) Ademi
(23.07.1959, shqiptar nga Godanci i Poshtëm/
Donji Godance, komuna e Shtimes/Štimlje, një 
fëmijë)

Agimi me familje jetonin në bashkësinë fa­
miljare me babanë e tij. Para fillimit të luftës, 
ishte pjesëtar i përbërjes rezervë të policisë 
në Shërbimin e Punëve të Brendshme 
në Ferizaj/Uroševac. Në bazë të kësaj, e 
kishin ngarkuar me armën dhe uniformën. 
Familja e tij e mbante një kompani trans­
porti, e cila i bartte udhëtarët në relacion 
Godanc/Godance - Shtime/Štimlje. Nga 
ora dy të pasmesnatës, më 27.06.1998, në 
shtëpinë e familjes Ademi kanë hyrë dhjetë 
pjesëtarë të maskuar të UÇK-së. Kërkonin 
nga Agimi që ta dorëzonte pistoletën dhe 
pushkën automatike. Më pas, e morën 
edhe atë me vete. Familjarëve u thanë se 
do ta kthenin për 45 minuta. Agim Ademi 
ishte i mbyllur në kampin e UÇK-së në 
Llapushnik/Lapušnik deri në datën që 

nuk është caktuar, por ka qenë para datës 
15.07.1998, kur një pjesëtar i UÇK-së [emri 
i tij i luftës përmendet në transkriptimin e 
gjykimit] e kishte marr me vete Agimin 
jashtë kampit. Atë natë, Agimin e shihn­
in të gjallë për herë të fundit. Në datën 
18.07.1998, dëshmitari i mbrojtur L04 
[lënda Limaj dhe të tjerë] dhe dy të burgos­
ur të tjerë ishin urdhëruar që të shkonim 
jashtë kampit, për të varrosur Agimin dhe 
dy të burgosur të tjerë të vrarë në një vend 
të panjohur. Dëshmitari i mbrojtur L04 
e kishte vërejtur në trupin e Agimit një 
plagë nga armë zjarri. Familjarët e Agim­
it janë ende duke kërkuar ndriçimin e fatit 
dhe gjetjen e mbetjeve mortore të Agimit. 
Në regjistrin e të zhdukurve të KNKK-s, 
rasti i Agimit është i sistemuar me numrin 
rendor BLG-804690-01.
Burimet: deklarata A.A, FDH-23588; 
AIS, Zona.., 35, FDH-16913; ICTY, IT-
03-66 (F. Limaj dhe të tjerë), aktgjykimi, 
30.11.2005, http://www.hlc-rdc.org/index.
php?lid=sr&show=PravdaIReforma&int_
cid=119&cat=Transkripti/Predmet-Limaj-
i-drugi-(-IT-03-66-); ICTY, IT-02-54 (S. 
Milošević), EX.D299.262, FDH-31075; KNKK, 
Persona të zhdukur.., FDH-9795.

Miroslav (Milorad) Vukelić
(9.08.1977, serb nga Laqaraku, komuna e 
Mitrovicës së Sremit, zdrukthëtar, pjesëtar i 
UJ-së)

Miroslavi jetonte me të atin Miloradin dhe 
motrën Mirjanen në Laqark. Në muajin 
dhjetor të vitit 1997, ai e mori ftesën për 
kryerjen e shërbimit të rregullt ushtarak 
në garnizonin e Sllatinës/Slatina në 
Prishtinë/Priština. Njësiti i tij u dërgua në 
fshatin Komaran/Komorane në muajin 
korrik të vitit 1998. Në datën 27.07.1998, 
familjes i është bërë të ditur zyrtarisht se 
Miroslavi u plagos më 24.07.1998, gjatë 
përleshjeve me forcat e UÇK-së në vendin 
e quajtur Çuka/Čuka, dhe se, më pas, ishte 
zënë peng nga UÇK-ja. Miloradi ka mësuar 
më vonë nga një mik i të birit, i cili, pas 
përfundimit të shërbimin të tij ushtarak, 
i ka treguar të atit të viktimës se ai ishte 
i pranishëm në vendin e ngjarjes ditën 
kritike, dhe se Miroslavi ishte vrarë nga një 


